
aShTapadI

அஷ்டபதீ³

(ராக³பை⁴ரவ)

ஜயதி நிஜகோ⁴ஷபு⁴வி கோ³பமணிபூ⁴ஷணம் ।
யுவதிகலதௌ⁴தரதிஜடிதமவிதூ³ஷணம் ॥ த்⁴ருவபத³ம் ॥
விகசஶரத³ம்பு³ருஹருசிரமுக²தோऽநிஶம் ।
ஜிக்⁴ரதாத³மலமது⁴மத³ஶாலிநீ ப்⁴ரு’ஶம் ॥ 1॥
தரலத³லஸாபாங்க³விப்⁴ரமப்⁴ராமிதம் ।
நி:ஸ்தி²ரீப⁴விதுமிச்ச²து ஹ்ரு’தி³தகாமிதம் ॥ 2॥
மது⁴ரம்ரு’து³ஹாஸகலிதாத⁴ரச்யுதரஸம் ।
பிப³து ரஸநாऽபி முஹுருதி³தரதிலாலஸம் ॥ 3॥
அம்ரு’தமயஶிஶிரவசநேஷு நவஸூத்ஸுகம் ।
ஶ்ரவணபுடயுக³ளமநுப⁴வது சிரஸூத்ஸுகம் ॥ 4॥
விபுலவக்ஷஸ்த²லே ஸ்பர்ஶரஸபூரிதம் ।
துங்க³குசகலஶயுக³மஸ்து மத³நேரிதம் ॥ 5॥
ம்ரு’தி³ததமகாயதே³வத்³ருமாலம்பி³தா ।
ஹர்ஷமதிஶயிதமுபயாது தநுலதா 6॥
புஷ்பரஸபுஷ்டபரபுஷ்டப்⁴ரு’ங்கீ³மயே ।
வஸதிரபி ப⁴வது மம நிப்⁴ரு’தகுஞ்ஜாலயே ॥ 7॥
கீ³தமித³மேவமுருபா⁴வக³ர்பி⁴தபத³ம் ।
ரோசயது க்ரு’ஷ்ணமிஹ ஸரஸஸம்பத³ம் ॥ 8॥
இதி ஶ்ரீதே³வகீநந்த³நஜீக்ரு’தாऽஷ்டபதீ³ஸமாப்தா ।

